
КІРІСПЕ
Тақырыптың өзектілігі. Қазақстан Республикасы еліміздің әлеуметтік-демографиялық қазіргі кезеңдегі халық жағдайын жан-жақты зерттеу отан тарихы ғылымындағы өзекті мәселесіне айналып отыр. Баршамызға мәлім, ол кезеңдерде қоғамдық әлеуметтік-мәдени тұрғыдан дамуының табиғи барысы өзгертіліп, өңірдің дамуында біршама ауытқулар орын алған. Бұл өзгерістер жалпы Қазақстан халқының қоғамдық-саяси, экономикалық және мәдени өміріне ғана емес, сонымен қатар жалпы аймақтың, соның ішінде Түркістан қаласы тұрғындарының демографиялық жағдайына да өз септігін тигізді. Осыған орай қазақ қоғамының тұтас демографиялық және этностық даму сипатын анықтап алмайынша, еліміздегі халықтардың экономикалық, саяси және әлеуметтік өмірін кешенді түрде талдау мүмкін емес. Ал бұл өз кезегінде демографиялық статистика мәліметтеріне талдау жүргізуді, жүйелеуді және оның қарастырылып отырған кезеңдегі ортақ тұстары мен өзгешеліктерін анықтауды қажет етеді. Ал сөз болып отырған тарихи кезеңдегі демографиялық деректерді сол кезде халық туралы статистикалық мәліметтер жинау үшін қолданылған әдістер аясында ғана толыққанды және объективті зерттеуге болады.
Патшалық Ресейдің отарлық саясаты 1916 жылғы көтеріліс, 1917 жылғы Қазан төңкерісі және осыларға байланысты орын алған өзгерістер, кеңестік құрылыстың бастапқы сатысындағы экономикалық дағдарыс, екінші дүниежүзілік соғыс, соғыстан кейінгі ахуал, т.б. да едәуір септігін тигізді. Қазақстан халық санының дамуының жаңа кезеңі еліміздің әлеуметтік-саяси және экономикалық тәуелсіздік алуынан басталады. Республиканың тәуелсіздігі аясында Қазақстан халқының тарихи және заманауи дамуын толыққанды талдау мүмкін болып отыр. Осының негізінде ел халқының әрі қарай сандық тұрғыдан өсуінің және сапалық тұрғыдан дамуының ғылыми негізделген жолдары мен тәсілдері анықталуы мүмкін. 
Республикамыздағы әрбір қаланың тарихи даму сатыларын, әсіресе кеңестік дәуірдегі жетістіктерін көрсететін өзіндік биографиясы, бетбейнесі бар. 1500 жылдан астам тарихы бар Түркістан қаласының да осындай жеке биографиясы бар. Ортағасырлардан бастап қазіргі күнге дейін бұл қала күллі қазақ халқының ең ірі рухани орталығы болып табылады.
Елбасымыз Н.Ә. Назарбаев «Тарих толқынында» деген кітабында былай дейді: «Қазақ мемлекеттілігінің символына айналған Қ.А. Яссауи кесенесі бұдан біршама уақыт бұрын жалпы ұлттық пантеон ролін атқарған, онда қазақ халқының ұлы адамдарының мәйіті жатыр. Сондықтан біздің осы ескерткішті қайта қалпына келтіріп, жалпы ұлттың зейінін осы орталыққа аударып жатқанымыз өте дұрыс» [1].
Осылайша, Түркістан қаласы мен Оңтүстік Қазақстан өңірі халқының әлеуметтік-экономикалық тарихын зерттеу арқылы барлық шым-шытырық қайшылыққа толы кезеңдердегі жалпы Қазақстан аумағының тарихына тереңінен талдау жасауға мүмкіндік туындайды. Түркістан ел тарихындағы орны әрқашан да елеулі болған. Өңірдің географиялық орналасуы, ерекше табиғи-климаттық жағдайлары оның басқа аймақтарға ұқсамайтын өзгеше экономикалық, әлеуметтік, этно-демографиялық және мәдени тұрғыдан даму бағытын да ерекшелей түсті. Түркістан қаласы мен өңірі зерттеліп отырған кезеңде анағұрлым аз урбандалған аймақ болған, орта ғасырлар дәуірінің мәдени орталығы болып саналуына қарамай, мұндағы әлеуметтік-экономикалық жағдай тек аграрлық бағытта ғана дамыды, ал табиғи байлықтарды игеру барысы басқа аймақтарға қарағанда біршама кеш басталды. 
Тарихшылардың зерттеу жұмыстарының басты бағыты нақты тарихи құбылысты қарастыру болып табылады. Осыған орай, аймақтың әлеуметтік-экономикалық тарихын зерттеу жұмыстары мұндағы өндірістік инфрақұрылымның қалыптасуын, соған сәйкес құрылған өндіріс орындарын, әлеуметтік-мәдени және коммуналдық-тұрмыстық инфрақұрылымның орналасу тәртібін талдау аясында жүзеге асырылады. Осылайша, таңдалған зерттеу жұмысы тақырыбының өзектілігі айқындалып, оның маңыздылығы ешқандай да күмән тудырмайды деп есептейміз.
Тақырыптың зерттелу деңгейі. Ел қалаларының тарихын тереңінен және жан-жақты зерттеу тарихшылар үшін негізгі міндеттердің бірі болып саналады. Мәселенің өңделу дәрежесін бағалай отырып, біз төңкеріске дейінгі заманда да, кеңестік дәуірде де сөз болып отырған мәселелер бойынша жеткілікті дәрежеде ғылыми әдебиеттер шығарылған деп тұжырымдай аламыз. Алайда баршамызға мәлім, саяси және идеологиялық факторларға байланысты олардың көбі объективтілік талаптарына сай келе бермейді. Зерттеу жұмысында қарастырылған мәселелер аясы едәуір ауқымды болғандықтан, оған қатысты барлық әдебиеттерді бірнеше топқа бөліп қарастырған дұрыс.

Қазақстан халқының тарихи-демографиялық мәселелерін, ХІХ ғ. 
70- жылдары мен ХХ ғ. басындағы этностық, саяси, әлеуметтік-экономикалық тарихын зерттеулер бар. Атап айтсақ, Н.А. Аристов, П.П. Семенов-Тянь-Шанский, П.Г. Галузо, С. Мадуанов, М.Қ. Жақып, А.П. Хорошкина, 
Е. Смирнов, А.И. Добромыслов, А.П. Фоличенко секілді ғалымдар елеулі үлес қосқан. Ал, А.А. Кауфман еңбектерінде Қазақстанның патшалық дәуірден жаңа заманға дейінгі халқы, саяси, әлеуметтік-экономикалық, мәдени өмірі туралы көптеген мәліметтер келтірілген [2]. 
А.Н. Нүсіпбеков өңір халқын, олардың өзара байланысын сипаттаған. 
Н.Е. Бекмаханова еңбектерінде өңірдің оңтүстік аймағындағы бірнеше қала тұрғындары жайында статистикалық деректер берілген. А.И. Макишев өзінің жеке бақылау нәтижелері мен көз көрген адамдардың ауызанан естіген деректерді, сондай-ақ жергілікті әкімшілік материалдарын пайдаланған. Сонымен бірге М. Шестаковтың, Н.А. Алексеенко және М.К. Төлекова [3] еңбетерін атап өткен жөн. Бұл еңбектерде кең ауқымды статистикалық және нақты деректер негізінде қазақ халқының саны мен құрамы талданып, оның өмірінің сан түрлі шарушылық және мәдени тұстары зерттелген.
Келесі әдебиеттер топтамасына Қазақстанның жалпылама дамуының түрлі әлеуметтік-экономикалық аспектілеріне арналған еңбектерді жатқызуға болады. Кеңестік биліктің алғашқы жылдарындағы экномикалық проблемалар мен халық шаруашылығы жағдайын Т. Елеуов, Б. Сүлейменов, Г.Ф. Дахшлейгер, К.Н. Нұрпейісов, Б.Н. Әбішева сияқты ғалымдар зерттеген. Олардың еңбектерінде Кеңес Үкіметінің Қазақстанда халық шаруашылығы саласында жүргізген алғашқы іс-шаралары туралы айтылады. Алғашқы бесжылдық-тардағы Қазақстан өндірісінің даму нәтижелері Т.Б. Балақаев, Ш. Тастанов, Х.М. Әбжанов, А. Коновалов сынды тарихшылардығи еңбектерінде көрсетілген. Социалистік индустриаландыру мәселесіне арналған көптеген әдебиеттерде және В.С. Лельчуктың «Социалистическая индустриализация ССР и ее освещение в советской историографии» [4] атты еңбегінде айтылғандай, жиырмасыншы жылдардың екінші жартысынан бастап КСРО-да ауыр өнеркәсіп үлкен қарқынмен дамыды.
Кеңестік дәуірдегі әдебиеттердің едәуір маңызды бөлігі Коммунистік партия мен Кеңес Үкіметінің салалық өнеркәсіпті дамыту жолындағы күресіне арналды. Мұның дәлелі ретінде КСРО Жоғары халық шаруашылығы одағының Қазақстан байлығын дамыту және игеру жөніндегі бұйрықтары мен мемлекеттік жоспарларын, циркулярларын қамтитын құжаттар мен материалдар жинағының шығарылуын айтсақ болады. Осы материалдардың негізінде Х.М. Әбжанов [5], С.Б. Бейсембаевтың еңбектері жазылып, онда халық экономикасын дамытудағы КОКП ролі ерекше дәріптелген. Өкінішке орай, бұл еңбектердің көбісі тарихи-партиялық бағытқа ие, өйткені олардың негізгі бөлігі партиялық мұрағаттердің мәліметтеріне негізделіп жазылған. Әдетте мұндай еңбектерде әлеуметтік-экономикалық, саяси мәселелерге, қарама-қайшылықтар мен олардың шешілу жолдарына тереңінен талдау жасалмаған.
Қазақстандағы экономикалық даму мәселелері академик А.Н. Нүсіпбековтің монографиясында кеңінен баяндалған. Бұл монография Қазақстандағы жұмысшы табының индустриаландырылуы, қалыптасуы жіне даму мәселелеріне толығымен жинақталған алғашқы еңбек болып саналады.
М.Х. Асылбековтің, С.Б. Нұрмұхамедов пен Н.Г. Панның ұжымдық монографиясы 1946-1965 жж. аралығында Қазақстандағы жұмысшы таптың дамуына жан-жақты, кешенді талдау жасауымен ерекшеленеді. Сонымен қатар, С.Б. Нұрмұхамедовтың жеке зерттеу жұмысын да атап өту керек, онда автор республикадағы жұмысшы таптың қалыптасуы мен дамуын қайта тұжырымдауға тырысқан.
Г.Ф. Дахшлейгер, Н.Н. Дауылбаев, В.К. Савосько, А.Г. Сармурзин,                           М.Х. Асылбеков, С.К. Жақыпбеков және Ю.И. Романов [6] сынды ғалымдар өз еңбектерінде экономиканың жекелеген индустриялық салаларының тарихын мысалға ала отырып, республиканың экономикалық тұрғыдан дамуы мәселелерін қозғайды. Бұл авторлардың арқасында көптеген мұрағаттық дерек көздері мен статистикалық мәліметтер қолданысқа түсті.

Кеңестік кезеңдегі қазақстандық экономистердің ең бір елеулі және маңызды еңбектерінің бірі ретінде Т.А. Әшімбаевтың редакторлығымен жарық көрген «Экономика Казахстана за 60 лет» атты монографиялық зертеу еңбегін атауға болады. Еңбекте Қазақстанның жалпы экономикасы мен оның жекелеген салаларының даму бағыты, аса мағызды құрылымдық және сапалық өзгерістері көрсетілген. Т.А. Әшімбаевтың соңғы еңбектері де өзінің заманауи тұрғыдан дәйектілігімен, сонылығымен ерекшеленеді.
1980 жж. соңында отандық қоғамтанушылар арасында ескі қағидалар мен стереотиптерден арылып, тарихи процестерді жаңадан тұжырымдау үрдісі қалыптаса бастады. Бұл үрдісті дамытуда академик М. Қозыбаевтың үлесі зор, ол өз еңбектерінде [7] Қазақстандағы тарихи ой-пікірдің заманауи қалпын ашуға тырысты.
М.Х. Асылбеков, А.Ш. Алтаевтың мақаласы да жаңаша бағытталуымен ерекшеленеді. Бұл жұмыстарда авторлар Қазақстанның кеңестік дәуірдегі саяси, экономикалық және әлеуметтік-демографиялық даму нәтижелерін барынша ғылыми тұрғыдан талдауға тырысқан. Сондай-ақ, С.Ф. Мажитовтың методология мәселесіне арналған зерттеу еңбегін де атауға болады [8]. Сонымен бірге Қазақстандағы саяси және экономикалық процестердің нәтижесінде дәстүрлі қазақ қоғамындағы құрылымдық өзгерістерге жүйелі талдау жасаған алғашқы зерттеу еңбегі ретінде Ж. Әбылхожиннің монографиясын атап өткен жөн.
Қазақстанның әлеуметтік-демографиялық жағдайына арналған әдебиеттер келесі топтаманы құрайды.
Қазақстандық тарихшылардың тұрғын халықтарға арнаған еңбектерінің ішінде Б. Сүлейменовтің «Аграрный вопрос в Казахстане последней трети XIX – начала XX вв.» атты монографиясының маңызы зор. Онда өңірдің экономикалық жағдайы қарастырылып, қоныс аударушы халықтардың ұлттық құрамы мен саны қарастырылған. Бұл мәселені түрлі аспектілер бойынша зерттеген ғалымдар қатарына Е.Б. Бекмахановты,                     Н.Е. Бекмаханова, Н.В. Алексеенконы және т.б. жатқызуға болады.
Г. Корнгардтың мақалаларында ХІХ ғ. соңы – ХХ ғ. басындағы Оңтүстік Қазақстан халқының құрамы мен санына талдау жасалған. Оңтүстік Қазақстан халқының ұлттық құрамының қалыптасу мәселелері Б.М. Нарбекованың зерттеу жұмысында қарастырылған.
Көшпелі қазақтар қауымын, олардың әлеуметтік және экономикалық құрылымын С.Е. Толыбеков пен Н.Е. Масанов зерттеген [9].
М.Х. Асылбеков, А.Б. Ғалиев [10], Н.Ф. Базанова секілді ғалымдардың зерттеулерінде Қазақстандағы демографиялық үдерістердің даму мәселелері қарастырылады, республика тұрғындарының ұлттық құрамы мен әлеуметтік құрылымындағы өзгерістер баяндалады, көші-қон үдерістерінің халық саны мен құрылымына тигізген ықпалы анықталады.
Әлеуметтік-экономикалық және демографиялық дамудың аймақтық аспектілері Батыс Қазақстан өңірі бойынша М.Н. Сдықовтың еңбектерінде, Орталық Қазақстан бойынша – В.В. Козина, Солтүстік Қазақстан бойынша                   А. Кәкенова мен З. Шахаманның зерттеулерінде қарастырылған.
Келесі әдебиеттер топтамасы Қазақстанның жекелеген қалаларының тарихын зерттеуге арналған. Мысалы, Петропавл, Гурьев, Қарағанды, Жамбыл, Семей қалаларының тарихы Х. Табылдиев, Ю.А. Поляков, В.Б. Жиромская [11], Р. Конквест, С. Уинкрофт, М.Х. Асылбеков, А.И. Құдайбергенова [12] сияқты ғалымдардың еңбктерінде қарастырылған.
М.Х. Асылбеков пен А.Б. Ғалиев «Социально-демографические процессы в Казахстане (1917 – 1980)» атты монографиясында өткенге шолу жасай отырып, Қазақстандағы келесідей әлеуметтік-демографиялық процестерді зерттейді: халық құрамындағы өзгерістер (ұлттық, әлеуметтік, аймақтық, жас ерекшелігі), табиғи даму бағыты (туылуы, өлім дәрежесі), көші-қон, қоныстандыру, демогрфиялық саясатты дамыту мәселелері.
М.Х. Асылбеков пен В.В. Козина өздерінің «Демографические процессы современного Казахстана» деген кітабында 1980 және 1990 жылдардың басындағы Қазақстанның демографиялық жағдайын: республикадағы халық санының өзгеріп отыруын (табиғи даму бағыты, көшіп-қону), халық құрамының сапалық өзгерісін, ұлттық жасқа және жынысқа байланысты құрамын, халықтың кәсіби құрылымы мен еңбекпен қамтылуын және білім деңгейін талдайды. Монографияда аймақтағы экологиялық ахуал мен денсаулық сақтау жағдайының кейбір тұстары қарастырылады.
Г.С. Айдарбекова өзінің «Социальное развитие населения Южного Казахстана в 1980-2000 гг. исторический анализ (на материалах Южно-Казахстанской области)» атты диссертациялық жұмысында тарих ғылымында алғаш рет аса маңызды статистикалық мәліметтер мен мұрағат деректерінің негізінде және 1980-2000 жылдар аралығында Оңтүстік Қазақстан облысының әлеуметтік саласында орын алған сәйкессіздіктердің себебі мен сипатын анықтай отырып, осы аймақтағы әлеуметтік жағдайдың динамикасы мен қазіргі жағдайына талдау жасаған. Зерттеу негізінде аймақтың әлеуметтік дамуының өзекті проблемалары анықталып, осы мәселелерді шешуге бағытталған нақты ұсыныстар мен нұсқаулар келтірілген.
Оңтүстік Қазақстан халқының демографиялық жағдайын зерттей отырып, А.Б. Есімова бұл аймақтың республика үшін маңызы зор екендігін атап өткен. Өйткені мұнда халық санының анағұрлым басым бөлігі шоғырланған (Қазақстан халқының 13% өмір сүреді) және жалпы республикамен салыстырғанда оның үнемі артып отыру үрдісі байқалады. Зерттеуші түрлі ұлт өкілдерінің демографиялық жағдайы жоғары дәрежеде деген қорытындыға келген, бірақ олардың арасында жыныстық-жас ерекшеліктеріне, білім деңгейіне, тұрғылықты мекеніне (қала, ауыл), т.б. белгілеріне қарай өзіндік ерекшеліктері бар. Қорыта келе, автор елімізде тиімді демографиялық, әлеуметтік саясат жүргізу арқылы облыстағы, жалпы елдегі демографиялық жағдайды жақсартуға әбден болады деп тұжырымдаған.
Э. Әлжанова «Социально-демографические процессы в Казахстане в 1980-х гг.» атты мақаласында 1970-1980 жылдары Қазақстанда туылу көрсеткіштерінің жоғары болуы есебінен халық саны да едәуір артқанын айтады. Зерттеу нәтижесі көрсеткендей, ауылдық жерге қарағанда қалада туылу көрсеткіші төмен болған, алайда ол кезеңде халықтың ауылдан қалаға ағылу үрдісі байқалады.
Г.А. Әбенованың «Демографические характеристики населения Восточного Казахстана в период 1985 – 1995 гг.» атты мақаласында Шығыс Қазақстандағы демографиялық жағдайдың өзгеруі қарастырылады: 1985 жылдан 1988 жылға дейінгі аралықта табиғи даму есебінен халық санының барынша ұлғайғаны, ал 1989-1995 жж. мейлінше төмендегені байқалады.
«Историко-статистический обзор населения Астаны» атты мақалада                    Г.А. Алпысбаева қаладағы демографиялық үдерістерді тарихи тұрғыдан қарастырады: қала халқының өсу деңгейі, әлеуметтік және ұлттық құрылымының өзгеруі көрсетіліп, әр түрлі тарихи кезеңдегі ХІХ ғ. 
30 жылдарынан бастап бүгінгі күнге дейінгі аралықта қала халықы санының өсу факторларына талдау жасалған.
А. Мрачковскийдің «Демографические процессы Северо-Казахстанской области: тенденции и перспективы» атты мақаласында қазіргі нарықтық қатынас заманындағы кәсіподақтар қызметі сөз болады. Автор сонымен қатар ХХ ғ. соңғы онжылдығында Солтүстік Қазақстанда орын алып, халықтың табиғи өсімін күрт тоқтатқан тиімсіз демографиялық жағдай туралы да айтады.
Павлодар облысының тәуелсіздіктің алғашқы жылдарындағы демографиялық даму жағдайы мен негізгі сипаты М.Х. Асылбеков пен                      З.А. Сабданбекованың «Демографическое развитие Павлодарской области в период суверенитета» атты мақаласында сөз болады. Авторлардың пікірінше, Павлодар облысының демографиялық жағдайы жалпы республикадағы үрдістерді бейнелейді: әлеуметтік-экономикалық жағдай өте ауыр болғандықтан, көптеген адамдар облыстан көшіп кетті, осының салдарынан өңір халқының саны ұдайы төмендеп отырды. 
«Реалий и прогнозы демографического развития Евразийского пространства» атты жинаққа енген мақалалардың біразы Қазақстанның жекелеге аймақтарының: Павлодар облысының (С. Есетов), Оңтүстік Қазақстанның (А.Б. Есімова), Солтүстік Қазақстанның (А.Е. Мрачковский) демографиялық даму мәселелерін және көші-қон ағымын (В.И. Мукомель) зерттеуге арналады.
Диссертациялық жұмыстың тақырыбына қатысты әдебиеттерге тарихи тұрғыдан шолу жасай келе, ғылыми еңбектердің көптігіне қарамастан, еліміздің жекелеген аймақтарындағы әлеуметтік-экономикалық, көші-қон және демографиялық даму мәселе(лері жаңа көзқарас тұрғысынан кешенді түрде әлі толық зерттелмегенін атап өткіміз келеді. Түркістан қаласы мен өңірінің әлеуметтік-экономикалық жағдайы тек жекелеген әдебиеттерде ғана кездеседі. Ал олардың өзін тек фрагменттік материал ретінде ғана көреміз, өйткені ол зерттеу жұмыстарының мақсаты мен бағыты басқа арнаға саяды. Зерттеліп отырған кезеңдегі бұл аймақтың әлеуметтік-экономикалық және демографиялық жағдайы арнайы ғылыми зерттеу жұмысының тақырыбы болған емес. Аймақтық проблеманы зерттеу талпыныстары әлі күнге дейін бір арнаға жинақталмаған және бірізділікке қол жетпей келеді. Қолда бар деректердегі жетіспеушіліктер мен кемістіктер айқын, бірақ әлі күнге дейін түзетіліп толықтырылған жоқ.
Осылайша, біз диссертациялық жұмысымыздың тақырыбының тарихи өзектілігі мен ғылыми маңыздылығы зор деп тұжырымдауға құқылымыз. 
Зерттеу нысаны. Бұл зерттеу жұмысының негізгі нысаны – Түркістан қаласы мен агломерациясының экономикалық, әлеуметтік-демографиялық және мәдени даму жағдайы. Зерттеудің хронологиялық аясы ХІХ ғ. соңынан бастап қазіргі уақытқа дейінгі мерзімді қамтиды. Өткеннің нақты бейнесін жасау күрделі кезеңді аймақтық тұрғыдан зерттеу тарих ғылымының ең өзекті мәселелрінің бірі болып саналады.

1867 жылдардағы әкімшілік реформалар кезеңінен бастап, 2009 жылға дейінгі аралықтағы Түркістан қаласы мен өңірінің әлеуметтік-демографиялық дамуы мәселелерін қарастыруға бағытталған зерттеу жұмысы бойынша тарихи-демографиялық тұрғыдан ашып қарастыру.

Зерттеу пәні – Түркістан қаласы мен өңірінің экономикалық, әлеуметтік-демографиялық, саяси және мәдени даму тарихын тарихи-демография тұрғысынан нақты ғылыми талдаулар жасау.
Зерттеудің деректемелік негізін статистикалық және мұрағат материалдары құрайды. Құжат деректерін талдауда біз барлық мәліметтерді, нақты фактілер мен сыни пікірлерді ескеруге тырыстық.

Патшалық отарлау кезіндегі және кеңестік дәуірдің алғашқы екі онжылдығындағы құжаттар Өзбекстан Республикасының Орталық мемлекеттік мұрағатынан алып жинақталған 1-қор (Түркістан өңірі генерал-губернаторының кеңсесі), 17-қор (Сырдария облыстық басқармасы), 715-қор (Серебряниковтың қоры).

Дерек көздердің келесі бір маңызды топтамасы – мұрағат қорларындағы Қазақстанда жүргізілген кеңестік саясаттың түрлі аспектілеріне қатысты ресми құжаттар. Олардың қатарына республикалық мұрағаттардағы – ҚР Орталық Мемлекттік мұрағатындағы (ҚР ОММ), Шымкент қ. Оңтүстік Қазақстан облыстық мұрағатындағы (ОҚОММ) және Оңтүстік Қазақстан облыстық мұрағатының Кентау бөлімшесіндегі (ОҚОММ-ның Кентау бөлімшесі) деректер қорларын жатқызуға болады.

Біздің жұмысымыз үшін ҚРОММ Орталық статистика басқармасының 689-қор құжаттарының 1, 2, 14, 21 тізбелерінің маңызы үлкен болды. Бұл құжаттарда Қазақстан халқының саны, оның ұлттық және жыныстық-жас ерекшелігіне қарай құрамы, қала мен ауыл халқының табиғи және механикалық өсімі, көші-қон бағыттары мен қарқыны туралы мәліметтер қамтылған. 1479-қорда республиканың облыстар бойынша әлеуметтік-экономикалық даму жағдайы туралы мәліметтер сақталған. 118-қор, 3-қор, 382-қор, 39-қор және 17 қор құжаттары қарастырылып, жұмысқа керекті материалдар алынды.
Сонымен қатар, Оңтүстік Қазақстан облысы Мемлекеттік мұрағатындағы біршама материалдар қарастырылып, еңбекті жазуға пайдаланылды. Атап айтсақ, 74-қор (Сырдария жұмысшылары, шаруалары мен қызыл әскер депутаттарының аймақтық атқару комитеті), 564-қор (Облыстық-қалалық жұмысшылар, шаруалар және қызыл әскер депутатарының Президиумы жанындағы Облыстық экономикалық мәжіліс), 313-қор (Шымкент аудандық кеңесінің атқару комитеті), 245-қор (Облыстық жоспарлау комиссиясы), 992-қор (Еңбек резервтері министрлігінің Оңтүстік Қазақстан облыстық басқармасы), 121-қор (КСРО Еңбек резервтері министрлігінің Оңтүстік Қазақстан облыс аралық басқармасы), 147-қор (Сырдария губерниялық халықтық білім беру бөлімі), 86-қор (Облыстық халыққа білім беру басқармасы), 134-қор (Шымкент облыстық Денсаулық сақтау бөлімі), 165-қор (Шымкент облыстық халықтық депутттар кеңесінің мұрағат бөлімі), т.б.

Шымкент қ. Оңтүстік Қазақстан облыстық мұрағатынан келесідей қорлары да пайдаланылды: 1049 – қор (Оңтүстік Қазақстан облыстық жергілікті өнеркәсіп басқармасының (облместпром) құжаттары); 709-қор (Оңтүстік Қазақстан облыстық Еңбекші депутаттар кеңесі аткомы); 121-қор (Оңтүстік Қазақстан облыстық халық депутаттарының кеңесі); 233-қор (Сырдария губерниясы жұмысшы, дихан және қызыл әскер депутаттары кеңесінің атқарушы комитеті);123-қор, 1 – т. (Оңтүстік Қазақстан облыстық Кәсіподақ кеңестері); 74-қор, 1 –т. (Сырдария аймақтық жұмысшы, еңбекші қазақтар, қызыл әскер, шаруа және диқан депутаттары кеңесінің аткомы); 897 –қор (Оңтүстік Қазақстан облысы әкімінің аппараты); 1007 – қор (Оңтүстік Қазақстан облысы әкімшілігінің Халықты еңбекпен қамту басқармасы).

Қала халқын сипаттауда 1897 жылғы халық санағы құжаттарының маңызы ерекше болды. Одан кейін 1920, 1926, 1937, 1939, 1959, 1970, 1979, 1989, 1999, 2009 жж. халық санағы материалдарында әр түрлі даму кезеңіндегі (азамат соғысының аяқталуы, қалпына келу кезеңі, ЖЭС (НЭП), күштеу модернизациясы) елдің жағдайы сипатталған. Санақ құжаттарында қала халқының әлеуметтік-таптық құрылымында орын алған өзгерістер де тіркелген.

Осылайша санақ материалдары мен кезеңдік статистика мәліметтерін қолдану арқылы Оңтүстік Қазақстандағы әлеуметтік-экономикалық және демографиялық үдерістерді анағұрлым айқын сипаттауға, олардың даму бағытын айқындауға мүмкіндік туып отыр.

Сонымен қатар зерттеу жұмысын жазуда мерзімдік басылымдар мен Интернет сайттарының ақпараттары да қолданылды. Осылайша жұмыс барысында біз бірін бірі нақтылап, толықтыратын ауқымды дерек көздерін пайдаландық.

Зерттеу жұмысының мақсаттары мен міндеттері. 
· 1867-1917 жылдар аралығындағы Түркістан қаласының экономикалық, мәдени дамуын көрсету;

·  Қала және өңір халқының табиғи өсімі, ұлттық құрамы және көші-қон жағдайын зерттеу;

· Халықтың әлеуметтік құрлымын жан-жақты қарастыру;

· 1917-1989 жж. кеңестік кезеңдегі өңірдің әлеуметтік-экономикалық және мәдени өркендеуін ашып көрсету;

· Кеңес Одағы тұсындағы қала халқы мен оның маңындағы аудан, ауыл жұртының ұлттық құрамы, көші-қон процестерін зерттеу;

· 1990-2009 жж. егеменділік жағдайындағы қала экономикасы мен мәдениетінің дамуына талдау жасау;

· Қала және ауыл халқының ұлттық құрамын, көші-қон жағдайын ашып көрсету;

· Түркістан қаласы мен оның аудан, ауылдарына келіп орналасқан оралмандардың саны және олардың ортаға үйренісуін анықтау. 
Зерттеудің ғылыми жаңалығы. 
· 1867-1917 жж. Түркістан қаласының экономикалық, мәдени көркейюін зерттеу;

·  Революцияға дейінгі қала және ауыл халқының табиғи өсімі, ұлттық құрамы және көші-қон процестері жан-жақты қарастырылды;

· Тұрғындардың әлеуметтік құрылымына талдаулар жасалды;

· 1917-1989 жж. кеңестік дәуірдегі Түркістан қала халқының әлеуметтік-экономикалық, мәдени дамуы зерттелді;

·  Түркістан қала халқының ұлттық құрамы, көші-қон процестеріне зерттеу жасалды;

· 1990-2009 жж. тәуелсіздік тұсында қала мен оның өңірінің әлеуметтік- экономикалық, мәдени гүлденуі талданды;

· Түркістан қаласы мен ауыл халқының ұлттық құрамы, көші-қон процестері жан-жақты ашылды;

· Қала мен оның аудан, ауылдарына келіп орналасқан оралмандардың саны және олардың ортаға үйренісуі анықталды. 

Қорғауға ұсынылатын негізгі тұжырымдар. 
· патшалық Ресейдің үстемдігі кезінде Түркістан қаласының тұрғындарының құрамы күрделі өзгерістерге түсті;

· патшалық Ресейдің отарлық саясатының қарқын алуына байланысты Түркістан қаласымен оның төңірегіндегі тұрғындардың әлеуметтік құрамында жаңа әлеуметтік топтар бой көрсетті; 

·  Түркістан қаласы мен оның төңірегіндегі тұрғындардың білім деңгейіне ХІХ ғасырдың соңы мен ХХ ғасыр басындағы саяси-әлеуметтік өзгерістер өз әсерін тигізді; 

· Түркістан өлкесінде кеңестік орнаған алғашқы жылдарда орын алған ашаршылық Түркістан қаласы мен оның төңірегіндегі елдімекендердегі тұрғындардың санына және табиғи өсіміне кері әсерін тигізді; 

· Кеңестік биліктің халық ағарту саласында жүзеге асырған іс-шаралары өңірдің тұрғындары арасында орын алған сауатсыздықты жоюда елеулі рөл атқарды.

· Түркістан қаласы мен оның төңірегінің әлеуметтік-демографиялық дамуында кеңестік биліктің ауыл шаруашылығын ұжымдастыру, индустрияландыру, халықтарды күштеп қоныс аударту сияқты т.б. іс-шаралары өзіндік терең із қалдырды. 

· бүгінгі таңдағы Түркістан қаласы мен оның төңірегінің әлеуметтік-демографиялық дамуы елімізде жүзегі асырылған әлеуметтік іс-шаралармен тығыз байланысты;

· Түркістан қаласында бой көтерген жоғары және кәсіптік білім беру орындары өңір тұрғындарының әлеуметтік құрамына өзіндік оң ықпалын тиізуде. 
Зерттеу жұмысының мерзімдік шеңбері. 1867 жылдардағы әкімшілік реформалары кезеңінен бастап, республика тәуелсіздігі жылдарын 2009 жылмен қоса қамтып, Түркістан қаласы мен агломерациясының әлеуметтік-демографиялық дамуы мәселелері қамтылған кезең.

Зерттеу жұмысының территориялық шеңбері. 1867-2009 жылдардың аралығында Түркістан қаласы мен оның төңірегіндегі елдімекендер қоса қамтиды.
Зерттеу жұмысының қолданбалы маңызы. Қарастырылып отырған мәселенің ғылыми маңыздылығы қоғамның қиын қыстау кездердегі Қазақстан қалаларының даму сатыларын жан-жақты түсінуге деген қызығушылығымен, әсіресе Қазақстанның урбандану процесіне индустриялық әлеуметтік тұрғыдан өркендеуіне тигізген ықпалы жөнінде туындап жатқан мәселелердің шешімін табу мақсатымен ұласады.

Сонымен қатар диссертация тақырыбының зерттеушілер, тәжірибедегі қызметкерлер мен студенттер үшін де тәжірибелік маңызы зор.

· онда жасалған қорытындылар мен ұсыныстарды Қазақстанның жекелеген аймақтарының, қалалармен олардың өңірлерінің әлеуметтік-экономикалық және мәдени даму жағдайы мәселелеріне арналған жалпылама еңбек жазуда қолдануға болады;

· Түркістан қаласы мен өңірінің қатысты мәселелер де көпшіліктің өлкетануға қызығушылығын тудырады;

· Диссертацияның мәліметтері мен қорытындыларын Қазақстан қалаларының әлеуметтік-экономикалық және мәдени даму жағдайына арналған арнайы курстың негізі ретінде пайдалануға болады.

Зерттеу жұмысының теориялық және методологиялық негізі. қоғамдық дамуға объективті ғылыми талдау жасау қағидаларына негізделеді. Бұл жерде біз заманауи экономика мен қоғамның дамуын кешенді және жүйелі талдауға негізделген бағытты ұстанымдары басшылыққа алынды.
Зерттеу әдістеріне келетін болсақ, жұмыс барысында логикалық және тарихи, салыстырмалы, жүйелік, құрылымдық т.б. негізгі тәсілдер қолданылды. Тарихи-статистикалық материалдардың өте көп болуына байланысты олардың шынайы жағдайды сипаттау, тарихпен ұласу дәрежесін анықтау үшін статистикалық әдістерді де қолдануға тура келді.
Зерттеу жұмысынының сыннан өтуі. Диссертацияның негізгі тұжырымдары Халықаралық ғылыми-практикалық конференцияда және ғылыми басылымдарда жарық көрген. Жалпы диссертация бойынша 7 ғылыми мақала жарияланды.

Диссертация Қазақстан Республикасы Білім және ғылым министрілігі Ғылым комитетінің Ш.Ш. Уәлиханов атындағы Тарих және этнология институтының «Тарихи демография және қазіргі заманғы әлеуметтік процестер» және Кеңестік дәуірдегі Қазақстан тарихы бөлімдерінің мәжілісінде талқыланып, қорғауға ұсынылды.

Диссертацияның құрылымы. Диссертация кіріспеден, үш тарау, тақырыптың мазмұнын ашатын үш тараушадан, қорытындыдан, пайдаланылған әдебиеттер тізімінен және қосымшалардан тұрады.
ЖҰМЫСТЫҢ НЕГІЗГІ МАЗМҰНЫ
Жұмыстың Кіріспе бөлімінде зерттеу тақырыбының зерттеу тақырыбының өзектілігі, міндеті мен мақсаттары айқындалып, зерттеу дәрежесіне тарихнамалық талдау жасалған, деректің негізге сипаттама берілген. Методологиялық негізі мен қолданбалық маңызы, ғылыми жаңалығы мен қорғауға ұсынылатын тұжырымдары берілген.

 «Түркістан қаласы мен өңірі отаршылдық жағдайында (1867-1917 жж.)» деп аталатын бірінші тарауда қала мен оның маңындағы халықтың демографиялық хал-ахуалы ХІХ ғ. соңы мен ХХ ғ. бас кезіндегі оқиғалармен тығыз байланыста қарастырылып, экономикалық, әлеуметтік және демографиялық жағдайы баяндалған.
 «Қала мен өңірінің сипаттамасы және экономикалық жағдайы» деп аталатын бірінші тараушада қалалардың қалыптасуының себептері мен жолдары сан түрлі болғандығы қарастырылып, Түркістанның тарихтағы орыны мен рөлі қарастырылған. Тарихта қалалар бірден пайда болмаған. Олардың қалыптасуы қоғамының даму жүйесіндегі терең, сапалық өзгерістерге байланысты болды. Қаланың қалыптасу алғы шарттары «қоғамның қарқынды дамуымен (белгілі бір тарихи және табиғи жағдайларда), жан-жақты еңбектің бөлінуімен байланысты болды» [13]. Көне урбанизмнің ошағы мен орталығы болып саналған алғашқы қалалық елді мекендердің қалыптасуы дәл осындай қоғамдық еңбек бөлінісіне байланысты жүзеге асты. 
1867 ж. құрамына Жетісу және Сырдария облыстары кіретін Түркістан генерал-губернаторлығының құрылуы өлкедегі әскери-саяси жағдайды өзгертуге септігін тигізді. Қазақстанның Ресей қоластына кіру үдерісінің аяқталуы патшалықтың өлкедегі әскери-отарлау саясатына өзгерістер алып келді. Қазақстан мен Орта Азияның Ресейге қосылуы нәтижесінде өлкедегі экономика мен сауданың дамуына бөгет болған тайпа, руаралық қақтығыстар мен феодалдық бытыраңқылық жойылып, өлкенің жекелеген облыстарында мүшкіл экономикалық жағдай қалпына келе бастады. Жалпы ресейлік және әлемдік сауда-саттыққа қосыла отырып, өлке шаруашылық тұрғыдан да дамыды. 
Осылайша, ХІХ ғ. екінші жартысында Түркістан өлкесіндегі отырықшы және көшпелі халықтардың сауда-экономикалық байланысы дамып, соның нәтижесінде ішкі нарық қалыптасады, қазақ және өзбек халқы арасындағы еңбек айырбасы дамып, олардың арасында өзара байланыс дамиды. 
Өлкенің Ресейлік геоэкономикалық кеңістігімен байланыс орнатуы нәтижесінде мал шарушылығы саласының тауарлануына ықпал етті. Мәселен 1912 ж. Ташкент-Орынбор темір жолы арқылы Қазақстаннан 120 мың бас мал сыртқа шығарылды [14]. Ауыл шаруашылығы саласының және жеке шаруашылық өндірісінің тауарлануы әр түрлі бағыттағы сипатта болды. Мұндай сәйкессіздік аграрлық экономиканың екіжақтылығымен байланысты болды, өйткені ол өзінің капитализмге дейінгі табиғатын сақтай отырып, капиталистік қатынастар ықпалына ұшыраған болатын. Бірақ мұндай заңдылықтарға қарамастан, экономикада біршама оң өзгерістер де байқалады.

Түркістан тарихында қаланың әрі қарай дамып, оның мәдени өмірінің өрлеуіне ықпал еткен жаңа дәуір басталады, ол реформаға дейінгі кезеңде өлкедегі капиталистік қатынастардың дамуымен байланысты болды. 
«Қала халқының саны мен құрамы және білім деңгейі» деген екінші тараушада ХІХ ғ. екінші жартысында патшалық үкіметтің Қазақстандағы көші-қон саясатының үш кезеңін атауға болады. Олардың әрқайсысындағы көші-қон үдерістерінің сипаты әр қилы болды. Бірінші кезеңде 60 жж. орталықтан Қазақстанға қарай бағытталған көші-қон қозғалысы 40-50 жж. заңнамаға сәйкес жүзеге асырылды. 1861 ж. 19 ақпандағы «Ереже» бойынша бұрынғы крепостнойлардың қоныс аударуға құқығы жоқ еді. Негізінен казак сословиесінің құрамына енетін мемлекеттік крестьяндар қоныс аударды. Аймақта крестьян қоныстары жоқ еді. Мемлекеттік крестьяндар 1867 ж. дейін 1843 ж. 8 сәуірдегі «Көші-қон туралы Ережеге» бағынды [15]. Көші-қонның заңды негіздемесі жердің аздығы еді (бір ер адамға 5 десятинадан кем). Тек ер адам басына 8-ден 15 десятинаға дейін келетін аудандарға ғана қоныстануға рұқсат берілді. 
1873 жылы Түркістан жерінде халықтық мектепті Александр Тихомиров ашты. Ол 1879 жылы екі жылдық қалалық училище болып өзгертілді. Онда жергілікті халықтың балалары оқып білім алды. 1884 жылы кешкі оқу курсы үлкендер үшін жұмыс жасап, 1886 жылға дейін тұрды. 1887 жылы түстен кейінгі ауысымда қыз балалар білім алады. Ол уақытта училищені ұстап тұру үшін жылына 8500 сом ақша бөлініп, оның 2360 сомы қазынадан, 400 сом қалалықтардың салығынан, 5515 сом жерден және 400 сом оқушылар үшін жиналған салықтардан құралды. 
1873 ж. Түркістанда алғашқы халық мектебі ашылып, ол 1879 ж. екіжылдық қалалық училище болып қайта құрылады. Орыстар мен жергілікті халықтарға арналған мектеп 1888 жылы, шіркеу жанындағы әйелдер училищесі 1890 ж. құрылады. Түркістан станциясы жанындағы Темір жол училищесі 1877 ж., Медресе 1812 ж. бері жұмыс істейді. Мектептер саны – 30. Қыз-келіншектерге арналған бір өзбек мектебі бар. Қоғамдық кітапхана 1908 ж. құрылған. 
1888 жылы орыс-уездік екі кластық училищесі, 1888 жылдан 1 сыныптық болып жұмыс істеп келіп, 1911 жылы ғана 2 сыныптық болып өзгерді. Оқу орыны қазыналық мекеме үйінде орналасты. Оқушылар саны – 5 адам болып, оған қоса кешкі курстарда да 30 дан 60 адамға дейін ересектер білім алды. 

1897 жылы Түркістан қаласының тұрғындарынан ерлер – 6037, әйелдер – 5216, барлығы – 11253 адамды құрады. Діни наным-сенімдеріне қарай жіктеп қарастырсақ: проваславтар – 236, сторобрияндар – 17, рим-котолик – 46, протестанттық – 9, мұсылмандар – 10387 және июдейлер – 498 адамдық көрсеткіште болды.
1897 ж. Бүкілресейлік халық санағында Түркістан қаласы мен оның әкімшілік аумағына қарасты елді-мекендердегі тұрғындардың жалпы саны – 63232 адам болса, оның ішінде ерлер – 32973 (52,1 %), әйелдер – 30259 (47,8) болды. Тұрғындардың қалада тұратындары – 18723 адам, ерлер – 9488 (56,6 %), әйелдер – 9235 (47,8 %) – дық көрсеткіште құрады. 1897 ж. санақ бойынша қазақтар – 75,2 %, өзбектер – 18,3 %, орыстар – 4,2 %, басқалары – 2,3 % болды.

1897 жылғы Бкілресейлік халық санағында Түркістан тұрғындарының ұлттық құрамына қарай білім деңгейі төмендегідей болды: орыстардан сауаттылары – 50 %, татарлар сауаттылары – 15,6 %, қазақтардан сауаттылары – 3,8 %, сарттардан сауаттылары – 2,6 %, өзбектерден сауаттылары – 4,9 % ды құрады [16].
«Қала тұрғындарының әлеуметтік құрылымы» деп аталатын үшінші тараушасында халықтың әлеуметтік жағдайы мен сол кезде өмір сүрген топтары көрсетілген. 
Түркістан қаласын басқаруды ұйымдастыру 1868 жылы 1 тамызда аяқталды. Оны ұйымдастырушы К.П. фон-Кауфман болды. Халықты басқаруда әлеуметтік салықтар жинау, билік тармақтарын тағайындау секілді күрделі мәселелерді патшалық үкімет басшылары өз бетімен шешуге кірісті. Жергілікті жерде елді бағындырып ұстау үшін патша әкімшілігі беделді ру ақсақалдарынан басшылар сайлады. Әр ақсақалға жылына 350 сом ақша төленетін болып келісілді. Арық-ақсақалдарының 13-не 10 сомнан жылына төленсе, қазыларға ештеңе төленбеді. Әкімшілік басқаруда Түркістан қаласына маңайындағы қалашықтар, басқа елді-мекендерде тұратын сарттар да бағынышты болды. Олардың барлығынан зекет, жер салығы және қоғамдық салық түрлері жиналды. 

Түркістан уезіндегі әр болыстың әлеуметтік құрылымы мынандай еді: Жаңақорған болысында үй саны – 1140, адам саны – 5172, егіс көлемі – 1000 танап, егіншілер – 500 болды. Қаңлы сапрар болысында үй саны – 1010, адам саны – 4659, егіс көлемі – 750, егіншілер – 500, Алты ата болысында үй саны – 1620, адам саны – 6271, егістік көлемі – 1000 танап, егіншілер – 956, Тама болысында үй саны – 1255, адам саны – 4900, егістік көлемі – 200, егіншілер 140, Қоңыр Маңғытай болысында үй саны – 1367, адам саны – 5040, егіс көлемі – 110, егіншілер – 550, Маңғытай-Саңғыл болысында үй саны – 1182, адам саны – 5282, егіс көлемі – 450, егіншілер – 250, Божбан болысында үй саны – 1354, адам саны – 5885, егістік көлемі – 200 танап, егіншілер – 87, Жаманбай болысында үй саны – 1824, адам саны – 7500, егіс көлемі – 750, егіншілер – 470, Сары болысында үй саны – 935, адам саны – 4675, егістік көлемі – 235 танап, егіншілер – 25, Сырдария болысында үй саны – 900, адам саны – 4500, егіс көлемі – 800, егіншілер – 715, Шу болысында үй саны – 1050, адам саны – 5250, егіс көлемі – 450, егіншілер – 280, Барлығы 13637 үй, 59134 адам, егіншілер – 4473 адамды құраған екен.
«Қала мен өңірі халқының кеңес заманында дамуы (1917-1989 жж.)» деп аталатын екінші тарау үш тараушадан тұрады. Бұл тарауда Түркістан қаласы мен ауыл халқының Кеңестік кезеңдегі экономикасы, әлеуметтік жағдайы және халық саны, табиғи өсім мәселелері қарастырылған. 
«Қала экономикасы мен мәдениетінің өсуі» деген бірінші тараушада 
ХХ ғ. басында орын алған саяси әлеуметтік жағдайлар әсіресе 1917 жылғы Ресейде Қазан революциясы, Кеңес үкіметінің орнауы Қазақстан халқының өсу қарқынына да әсер етті. Бұл көрсеткіш сол дәуірдегі тарихи, әлеуметтік-экономикалық және демографиялық жағдайға сәйкес анағұрлым төмен болатын. 
1918 ж. 13 мамырда Солдаттар, жұмысшылар және шаруа депутаттар кеңесінің Түркістан қалалық атқару комитетінің мәжілісінде Халық шаруашылығы Кеңесінің құрылуына байланысты қалалық думаны тарату жөнінде шешім қабылданды. 1919 ж. 10 
шілдеде РСФСР Халық Комиссарлары Кеңесі бекіткен «Қазақ өлкесін басқару жөніндегі Революциялық комитеттің Ережесінде» Қазақ АКСР-ның әкімшілік-территориялық негіздері айқындалды. 1924 ж. 12 желтоқсанда Сырдария облысы губерния болып қайта құрылды да, оның орталығы Шымкент қаласы болып белгіленді.

1925 ж. бұл аймақтағы ауқымды өнеркәсіп құрылысы үлкен қиындықтарға тап болды – аудан көлемінің тым үлкендігі мен шалғайлығы, жол желісінің нашар болуы, маман кадрлардың жетіспеуі, табиғи ресурстардың жеткілікті дәрежеде зерттелмеуі, табиғи және жартылай табиғи шаруашылықтың басымдылығынан жергілікті базарлардың тым тар болуы, өндірістік сұраныс деңгейінің төмен болуы, т.б. Халық шаруашылығы социалистік реконструкциясының өрлеуі нәтижесінде Қазақстан өнеркәсібі республиканың өзінде анағұрлым кең және мықты негізге ие бола бастады. Өлке экономикасын кешенді түрде қайта құра отырып, Кеңес Үкіметі жеңіл және тамақ өнеркәсібін дамыту міндетін тиімді түрде шеше білді.

1928 ж. Түркістан қалалық кеңесінің Президиумында қаланың шекарасын анықтау үшін арнайы комиссия құрылады. Оның жұмысының нәтижесінде Губерниялық Жер басқармасының жобасына сәйкес қаланың шекаралық аумағы кеңейтілуі керек еді.

Өлке қалаларында индустрияландыру негізінде жүзеге асырылатын әлеуметтік қайта жаңару мәселелеріне ерекше көңіл бөліне бастады. Осының негізінде қолөнершілер арасында айтарлықтай сапалық өзгерістер орын алып, жұмысшы табының, инженерлер мен техниктердің ұлттық кадрларын даярлаудың негізі қаланды.

1940 жылдары аймақтағы өнеркәсіптің даму деңгейі біршама артады. Олардың қатарында машина жасау зауыты, май зауыты, шұлық фабрикасы, айна фабрикасы, консерві зауыты, тоқыма комбинаты секілді кәсіпорындар жұмыс істеді. 
1969 ж. арналған жоспарда «Прогресс» жиһаз бірлестігі мен Түркістан киіз үй фабрикасы 5,7 млн. сомға өнім шығарады деп көрсетілген. 
Мәдени-тұрмыстық нысандағы тауарларды 3,2 млн. сомға, оның ішінде жиһаздарды 2,7 млн. сом қаражатқа өндіру жоспарланған, жоспар бойынша балалар жиһазы өндірісі 11есе артуы керек еді. 2000 дана төсек топтамаларын, 7,5 мыңнан астам диван-кереуеттерді жасап шығару мақсат етілген. Киіз үй өндірісі 814 данаға артып, 1969 жылы 3000-ға жетуі керек еді. Айна зауыты мен Түркістан киіз үй зауытын жетілдіруге арнап 429 мың сом көлемінде қаражат жұмсау жоспарланған.

1973 ж. Түркістанда жылдық өндіріс көлемі 46 млн. сомды құрайтын 14 кәсіпорын, құрылыс-монтаждау жұмыстарының жоспары 15млн. сомға сәйкес 6 құрылыс мекемесі, 16 млн. тонна көлемінде халықшаруашылық жүктерін тасымалдау жоспарын түзген автокөлік ұйымы, барлық Орта Азия республикаларын елдің орталық және батыс бөлігімен байланыстыратын темір жол торабы болған.
1985 ж. желтоқсан айында Шымкент облыстық халық депутаттары кеңесі ХІХ шақырылымының IV сессиясы өтеді, онда облыстың 1986 жылға арналған бюджеті қарастырылды. Ол жерде сонымен қатар аудандар мен қалалардың кірісі мен шығысы бойынша 246577,9 мың сом көлеміндегі бюджеттер қарастырылады. Оның ішінде Түркістан қаласына 8849,3 сом көлемінде бюджет бекітіледі. Жалпы одақтық және мелекеттік салықтар мен кірістер есебінен аймақтар мен қалалар бюджетіне бөлінген қаражаттың Түркістан қаласы үшін 98,8% белгіленді.
«Қала тұрғындарының табиғи өсімі, ұлттық құрамы және көші-қон үдерістері» деген екінші тараушада 1917 ж. 14 желтоқсанда Түркістан қалалық Думасы мәжілісінде Қарнақ емханасын Түркістан қаласына ауыстыру жөнінде шешім қабылданады. 1918 жыл 1 қаңтардан бастап Түркістан қабылдау бөлімінің атауы Қалалық аурухана деп өзгертілді.
1920 ж. Бүкілодақтық халық санағында Түркістан уезінің қала және ауыл халқының саны – 86709 адам болды. Қалада ерлер – 8786 (20,1 %), әйелдер – 8720 (49,8 %), ал, ауылда ерлер – 34779 (50,2%), әйелдер – 34424 (49,7 %) – ды құрады.

1926 жылғы Бүкілодақтық халық санағында Түркістан уездіндегі халық саны – 93773 адам болды [17]. Ал, 1939 Бүкілодақтық халық санағында Түркістан халқының саны төмендегідей болды: қалада ерлер – 26577, әйелдер – 22533, барлығы – 49110 адам болса, ауылды жерлерде ерлер – 23897, әйелдер – 20766, барлығы – 44663 адамды құрады. Түркістан әкімшілік-аумақтық жерлеріне қарасты тұрғындардың ішінде ерлер – 50474, әйелдер – 43299, барлығы – 93773 адам екен.
1939 ж. Түркістан қаласы мен оның әкімшілігіне қарасты елді-мекендерде халық саны - 97773 адам болды. Бұлардың ішінде қалада ерлер – 54,1 %, әйелдер – 45,8 %, ауылда ерлер – 53,5 %, әйелдер – 46,4 %, ал жалпы Түркістан бойынша ерлер – 53,8 %, әйелдер – 46,1 % құрады. Осы аталған тұрғындар көрсеткішінің ұлттық құрамына келсек, қазақтар – 44682 адам (45,7 %), орыстар – 48607 (20,5 %), өзбектер – 58689 (24,7 %), украйндер – 8213 (3,4 %), татарлар – 5653 (2,3 %,), басқалары – 3,4 % болды .
1959 ж. Бүкілодақтық халық санағында Түркістан қаласы мен ауылды жерлерінде халық саны – 65166 адам болды. Оның ішінде ерлер – 30817 (47,2 %), әйелдер – 34349 (52,7 %) құрады. 

1970 ж. Бүкілодақтық халық санағында Түркістан қаласы мен ауылдық жерлеріндегі тұрғындар саны – 25719 адам, оның ішінде ерлер – 12353 (48,0 %), әйелдер – 13366 (51,9 %) болды.

1989 ж. Бүкілодақтық халық санағында Түркістан қаласының әкімшілігіне қарасты елді-мекендерде тұратын халық саны – 65323 адам, олардың жастық және жыныстық құрамына талдау жасасақ, 0-4 жастағылар – 15,3 %, 5-9 жастағылар – 13,5 %, 10-14 жастағылар – 13,7 %,15-19 жастағылар – 10,5 %, 20-24 жастағылар – 9,1 %, 25-29 жастағылар – 8,5 %, 30-34 жастағылар – 6,2 %, 35-39 жастағылар – 4,7 %, 40-49 жастағылар – 3,6 %, 50-54 жастағылар – 3,2 %, 55-59 жастағылар – 2,1 %, 60 жастағылар – 2,2 %, 60-69 жастағылар – 1,4 %, 70-74 жастағылар – 0,9 %, 75-80 жастағылар – 0,7 %, 80 жастағы және одан жоғарғылар – 0,8 % болды. 

«Тұрғындардың әлеуметтік құрамындағы өзгерістер» деп аталатын үшінші тарауында Ресейдегі ақпан революциясы және әсіресе қазан төңкерісі аймақтың табиғи-тарихи даму бағытын күрт өзгертеді. 1917 ж. және одан кейінгі жылдардағы әлеуметтік өзгерістер, қоғамдық қатынастардың шиеленісуі Қазақстанның әлеуметтік-экономикалық және демографиялық дамуына әсерін тигізбей қоймады. Соғыс қимылдары, қаулап кеткен індеттер, экономикалық күйзеліс, көптеген кәсіпорындардың жабылау, өндірістердің тоқтатылуы, 1917-1918 жж. құрғақшылық пен аштық халық өлімінің көбейіп, туылу көрсеткіштерінің кемуіне, жалпы халық санының азаюына алып келді.

1926 ж. Бүкілодақтық халық санағында Түркістан қаласы мен оның төңірегіндегі тұрғындардың әлеуметтік құрамы мынадай еді: жұмысшылар – 6,3 %, қызметкерлер – 1,9 %, еркін мамандық иелері – 0,1 %, жалдамалы жұмысшылар – 1,4 %, артельдегі жұмысшылар – 47,3 %, жалғызбастылар – 26,5 %, кәсібі көрсетілмегендер – 2,6 %, жұмыссыздар – 0,2 %, әскерилер – 0,01 %-ын құрады.
1926 ж. Қазақстандағы халық өсімі 1920 жылмен салыстырғанда 26,8% артқан. Өзге ұлт өкілдері 1920 ж. 53,4% құраса, 1926 ж. 42,4% дейін төмендеген. Бірақ аймақтың көпұлттылық деңгейі жоғарлаған. Ұлттар саны 38-ден 86-ға көбейген. Бұрынғыша ең басым ұлттар қазақтар, орыстар және украйндер болған. Қуатты модернизациялау республика қалаларындағы ұлттық және демографиялық үдеріс динамикасына ықпал етті. 1930 ж. аймақтағы қалалардың, соның ішінде Түркістанның да халық саны едәуір артты. 
«Түркістан қала халқы егеменділік жағдайында (1990-2009 жж.)» деп аталатын үшінші тарауда тәуелсіздік жағдайындағы Түркістан қаласы мен ауыл тұрғындарының экономикалық, әлеуметтік жағдайы, демографиялық хал-ахуалы, халық саны, табиғи өсім, көші-қон және тұрғындардың білім деңгейі қарастырылған.

«Қала экономикасы мен мәдениетіндегі бетбұрыстар» деген бірінші тараушада егемендік жағдайымен байланысты экономикалық жағдайлар баяндалды.
1991 ж. Қазақстан егемендігін алып, дербес мемлекет ретінде даму жолына түсті. Егемендік жылдарының нәтижесі дербес мемлекеттің қалыптасуы, саяси жүйедегі кең ауқымды реформалар мен экономикадағы түбегейлі өзгерістер, тұтас ұрпақтың қоғамдық санасы өзгерді. Мемлекет пен қоғамды түбегейлі өзгертуге бағытталған осындай ауқымды жоспарларды жүзеге асыруға Түркістан қаласы мен ауданының тұрғындары да белсене ат салысты.
1991-1992 жж. «Казгипроград» мемлекеттік жобалау институты Түркістан қаласының бас даму жоспарында қарастырылған перспективтік іс-шараларды есепке ала отырып, 2010 ж. дейінгі мерзімге Түркістан-Кентау арнайы экономикалық аймағының (АЭА) қалыптасуының техникалық-экономикалық негіздемесін жасайды. АЭА- ны құру үшін қажетті жұмыс күші, өнеркәсіптік, құрылыс және ауыл шаруашылық кәсіпорындарының қуаты, өндіріс инфрақұрылымы мен кадрлық потенциал қоры да жеткілікті болатын.
1993 ж. Түркістанда мақта қалдықтарын өңдеу зауыты - «Фараб» Қазақ-Британ бірлескен кәсіпорнының құрылысы басталды. Жалпы қуаты жылына 3000 тонналық медициналық мақта шығару бойынша өндіріс корпусы бірінші желесінің құрал-жабдықтары өндіріліп, монтаждалды. Бас корпуста бес ағылшын фирмасының құрал-жабдықтары орналастырылды: «Кросрол», «Петри Макнот», «Уайт», «Аутефа». «Фараб» БК шетелдік серіктесі әлемге әйгілі «RANK XEROX» фирмасы еді «Фараб» БК сонымен бірге медициналық мақтаны ұсақ қаптау бойынша негізгі өндіріс корпусының ІІ желі құралдарын жеткізу бойынша келісімшарт жасайды. 
Қалалар мен аудандардың әлеуметтік-экономикалық даму көрсеткіштерінің орындалу тәртібіне сәйкес және Оңтүстік Қазақстан облысы әкімінің өкімімен 1995 ж. Түркістан қаласы әкімшілік аппараты келесідей бағытта жұмыстар атқарады:
1995 ж. 12 айда қала бюджеті 124,3% орындалады, жоспарда 146618 мың теңге жобаланса, іс жүзінде бюджетке 182119 мың теңге түскен. Бюджет шығысы 115,6% орындалады [18].
Қала басшылығының экономика бағыты бойынша жүргізген реформалары өнеркәсіп саласы көрсеткіштерінің өсіміне алып келді. Алғаш рет 1998 ж. бастап өндіріс құлдырауы тоқтатылып, өнеркәсіп өнімдерінің көлемі тоғыз айда 307,8 млн. теңгеге немесе 1997 ж. көрсеткішпен салыстырғанда 121,8% артты. Тұтыну тауарлары 160.8 мың теңге сомасына немесе алдыңғы жылмен салыстырғанда 189,8% артық өндірілді. 
1998 ж. 1 қазанында барлық шаруашылықтарда ірі қара мал саны – 24,2 мың бас, шошқа – 0,159 мың бас, қой-ешкі – 120,0 мың бас, жылқылар – 3,9 мың бас болған. 
2001 ж. қаңтар-қазан аралығында шағын кәсіпкерлік субъектілері тарапынан 3446,3 млн. сома көлемінде жұмыс пен қызмет орындалып, бюджетке салық түрінде 103,7 млн. теңге түседі. Салық түсімдерінің үлесі жалпы бюджеттің 15% құрады. Ал, 2000 ж. бюджет түсімі 13,8% болған еді. Қайтарылған қарыз құралдары 1.11.2001 ж. 6,6 млн. теңгені құрады. Осылайша, Түркістан қаласы және жалпы республиканың экономикалық жетістіктері бұрынғы кеңестік республикалардың ішінде ең алдыңғы қатарларға шықты. Тәуелсіздіктің алғашқы он жылы ел үшін едәуір қиындықтар алып келсе, одан кейінгі жылдары ел экономикасы 10% деңгейінде ЖІӨ жылдық өсім бере бастады. Осыған орай ЖІӨ деңгейін екі есе арттыру міндеті мерзімінен үш жыл бұрын 1997 ж. орындалды.
2009 жылғы 1 тоқсанда 15 жас және одан жоғары жастағы экономикалық тұрғыдан белсенді халықтың саны 8,4 млн. адамға жетті. Экономикалық тұрғыдан белсенді халықтың жалпы санында қала халқы 4,4 млн. адамды (52.4%), әйелдер – 4,2 млн. адамды (49,3%) құрады. Экономикалық тұрғыдан белсенділік деңгейі 70,3%-ды құрады. 

«Қала және ауыл халқының әлеуметтік жағдайы» деп аталатын екінші тараушада халықтың әлеуметтік жағдайы баяндалған. Түркістан қалалық әкімшілігінде халықты әлеуметтік қорғау мәселесіне ерекше көңіл бөлінді. ҚР Президентінің Жарлығының жүзеге асыру мақсатында Қалалық Кеңес тарапынан 21.12.91 ж. № 16 шешім қабылданып, арнайы іс-шаралар бекітілді. Оның жүзеге асырылу барысы қалалық халыққа әлеуметтік қолдау комиссиясының мәжілісінде ұдайы қарастырылып отырды. 
Қала әкімшілік басқармасының 1992 ж. №138 шешіміне сәйкес қала кәсіпорындары мен ұйымдары есебінен тегін тамақтандыру жұмысын ұйымдастыру үшін әлеуметтік қолдаудың қайырымдылық қоры құрылады. Қор құрылған күннен бастап оның есебіне 180,168 сом қаражат түседі. 
Бір мезгілде 7 тұрмысы төмен отбасына 2,4 мың сомға, 3 мүгедекке 7 мың сомға жәрдем көрсетіледі. Әлеуметтік жәрдем көрсету үшін 25 мың сом бөлу туралы шешім де орындалу сатысында еді [19].
1993 ж. 11,6 мың адам жұмысқа орналастырылса, 1997 ж. қарай бұл көрсет-кіш 5,9 мың адамға дейін төмендейді. Жұмыс сұраған азаматтардың 18% еңбекпен қамтылған. Әлеуметтік қорғаудың негізгі формасы жұмыссыздық бойынша төленетін жәрдемақы еді. Тіркеуге алынған 25,7 мың жұмыссыз адам-ның 17,3 мыңы немесе 67% жұмыссыздық бойынша жәрдемақы алатын еді.
1995 ж. ішінде РКЦ, Коммерциялық және жеке меншік банктері есепшотынан кәсіпорындарға, ұйымдар мен мекемелерге жалақы, зейнетақы, жәрдемақы және шәкіртақы төлемдері үшін 885563 мың теңге бөлінеді. Алынған жәрдем жалпы төлемдердің 33% құрады, нақты ақшаның қайтарымы 66,9% болды, яғни берілген 100 сомның айналымнан 66 теңге 90 тиыны кері қайтарылды.

1996 ж. 1 қаңтарындағы деректер бойынша жалақы төлемі бойынша борыштылық 122,4 млн. теңге болған, оның ішінде бюджеттік ұйымдарда – 39,7 млн. теңге, халыққа білім беру қызметкерлеріне – 31,2 млн. теңге, медицина қызметкерлеріне – 5,3 млн. теңге, өнеркәсіп орындары жұмысшыларына – 11,2 млн. теңге, басқа да салада – 1,1 млн. теңге. 

Шетелдік қандастарымыздың отанына оралу үдерісі де кезек күттірмейтін күрделі мәселе еді. Өйткені 1997 ж. облысқа ҚР Президентінің 260 отбасылық квотасының орнына 490 отбасы көшіп келген. Осының нәтижесінде оралмандарға бір реттік жәрдемақы төлемі бойынша 42 млн. теңге қарыз сомасы қалыптасады. Көшіп келген 1,5 мың отбасының тұрағы болмады, 395 отбасы уақытша пәтер-үйлерде тұрды.
1998 ж. жұмыс істейтін 58 өндіріс орнын кеңейтіп, шағын кәсіпкерліктің 31 жаңа өндірісін ашу жоспарланады. Жаңа өндірістер есебінен жұмыс орнын 1,5 мың бірлікке артады деп жобаланады. Шағын және орта кәсіпорындар өндірісінің жалпы көлемі 2,5 млрд. теңгеге ұлғаюы керек еді. Облыс кәсіпкерлерінің ассоциациясын ашу бойынша жұмыстар жүргізіледі.
2000 ж. 1 желтоқсанына қарай облыста 16846 жұмыссыз адам тіркеуге алынды. Бұл алдыңғы мерзім көрсеткішімен салыстырғанда 2,6 мың адамға аз. Ресми жұмыссыздық деңгейі 0,3% төмендеп, 2,3% құрайды, ал республика бойынша ресми жұмыссыздық деңгейі 3,8% болатын. Жасырын жұмыссыздық деңгейі 0,7% төмендеген (2,4%-1.7%).
2001 ж. 1 қарашаға дейін еңбекпен қамту қызметіне 1691 адам жүгінеді. Жұмысқа орналасқан азаматтар саны азайып, 612 адамды құрады. Ақысы төленетін қоғамдық жұмысқа қатысқандар саны 787 адамға дейін артты. Жұмыссыз азаматтар саны – 965 адам. Жұмыссыздық деңгейі 1,4% құрап, 0,2 пайызға жоғарылаған.
Аталған жылы шаруашылық субъектілерінің жалақы төлемдері бойынша қарыздары 21,3 млн. теңге, балаға төленетін жәрдемақы бойынша – 3,7 млн. теңгеге жетеді, зейнетақы бойынша қарыздар болмады.
2009 жылғы 1 тоқсандағы жұмыссыз халықтың саны 583,1 мың адамды құрады. Жұмыссыздық деңгейі 6,9%-да (2008 жылғы 1 тоқсанда – 6,9%) қалыптасты. Жұмыссыздардың жалпы санында қала халқы 335,9 мың адамды (57,6%), ауыл халқы – 247,2 мың адамды (42,4%) құрады, жұмыссыздық деңгейі, тиісінше, 7,6% және 6,2%.

Жұмыссыздар құрылымында әрбір екіншісі - әйелдер. Тұлғалардың үлесі – 25-39 жастағылар 46,1%, 15-24 жастағылар – 17,2% құрады. Жұмыссыздардың саны арасында жоғары білімді 130,1 мың адам (22,3%), жалпы орта білімді – 217,9 мың адам (37,4%), орта кәсіби білімді – 150,6 мың адам (25,8%). Әрбір жұмыссыздың үшіншісі кез келген жұмыстың жоқтығынан жұмыспен қамтылмаған, ал 8,4%-ы – оқу орнын бітіргеннен кейін жұмыстың жоқтығынан, 17,6% - өз еркі бойынша жұмыстан босатылғандар, 17,4% – штаттың қысқаруынан жұмыстан босатылуына байланысты

2009 жылғы бірінші тоқсанда 15 жас және одан жоғары жастағы экономикалық тұрғыдан енжар халық саны 3,5 млн. адамға қалыптасты. Экономикалық тұрғыдан енжар (әрекетсіз) халықтың деңгейі 29,7%-ды құрады. 

Экономикалық тұрғыдан енжар (әрекетсіз) халықтың негізгі үлесін зейнеткерлер – 41,2%-ын (1460,7 мың адам) және оқытудың күндізгі нысанында оқитындар – 40,4%-ын (1435,4% мың адам) құрады, ал денсаулығы бойынша (мүгедектік немесе еңбекке жарамсыздық себептері бойынша) – 6,5% (232,1 мың адам), үй шаруашылығын жүргізумен қамтылғандар – 5,3% (186,8 мың адам). 

«Тұрғындар санының өсу көздері: табиғи өсім мен көші-қон үрдістері» деп аталатын үшінші тармақшада қала және ауыл тұрғындарының табиғи өсімі мен көші-қон мәселесі қарастырылған. 
1999 ж. халық санағында алдыңғы санақтардағыдай өзін-өзі анықтау қағидасы басшылыққа алынды, яғни тұрғынның өзі атаған ұлты жазылды. Балалардың ұлты ата-анасына қарап анықталды. 1999 ж. санақта жекелеген ұлттардың атауы мен белгісіне ерекше көңіл аударылғанын атап өту керек. 1999 ж. халық санағының нәтижесінде Қазақстан Республикасында 130 ұлт тіркелді, оның негізгі бөлігі – қазақтар (7,98 млн. адам). Олар республиканың барлық өңірінде тұрады, алайда ең көп шоғырланған жерлері Оңтүстік Қазақстан (1340889 адам), Алматы (926137), Шығыс Қазақстан (743098), Жамбыл (640346) және Қызылорда (561630) облыстары. Бұл облыстарда жалпы республика қазақтарының 52,7% қоныстанған. Халық құрамы анағұрлым қазақтармен толыққан облыстарға табиғи-климаттық жағдайы ең қолайсыз аймақ болып саналатын Қызылорда (94,20%) және Атырау(88,96%) облыстары жатады. Қазақтар Солтүстік Қазақстан, Қостанай және Ақмола облыстарынан басқа барлық облыстарда ауыл халқы құрылымында бірінші(66,45%) орынды алады. Қаладаға үлес салмағы - 43,16% [20].

1999 ж. Бүкілодақтық халық санағында Түркістан әкімшілік-аумақтық бөлігіне қарасты жерлерде халық саны – 172988 адам болып, оның ішінде ерлер – 85958, әйелдер – 87030 адам, яғни, бүкіл халықтың ішінде ерлер – 49,6 %, әйелдер – 50,3 % құрады.
2009 ж. Түркістанда тұрғындар саны – 202182 адам, оның ішінде жасы мен жынысына қарай талдағанда 1-15 жастағылар – 38,5 %, ерлер – 51,2 %, әйелдер – 48,7 %, 16-62 жастағылар – 55,7 %, 62 жас және одан жоғарылары – 5,5 %, ерлер – 32,4 %, әйелдер – 67,5 % болды.

2009 ж. санақ бойынша Түркістан тұрғындарының ұлттық құрамында қазақ-тар – 52,5 %, өзбектер – 45,2 %, орыстар – 0,5 %, басқалары – 2,1 % болды [21].
«Тұрғындардың білім деңгейіндегі өзгерістер» деп аталатын төртінші тараушада білім деңгейіне қатысты мәселелер қарастырылған. Осы тұрғылықты Түркістан өңірі халқының этно-демографиялық дамуында тұрғындардың білім дегейіндегі сандық және сапалық өзгерістер елдің әлеуметтік-демографиялық, экономикалық және мәдени өркендеуіне әсерін тигізетін бірден-бір фактор болып табылады. 
Түркістан қалалық әкімшілік-аумақтық бөлінісіне қарасты өңірде ұлттардың білім деңгейіне талдаулар жасар болсақ, 1999 жылғы халық санағында: қазақтардың ішінде ер және әйел адамдарын қоса есептегенде 6 жас және одан жоғарғылары – 79743 адам, олардың қатарында 5578 адам жоғарғы білімді, жоғары аяқталмаған білімдісі – 1548, орта арнаулы – 11617, орта жалпы – 32332, негізгі жалпы – 5800 адамды құрады. Ал, орыстардың 6 жас және одан жоғарылары – 2284 адам, жоғары білімдісі – 129, жоғарғы аяқталмаған – 23, орта арнаулы – 582, жалпы орта – 1014, негізгі орта – 184, жалпы бастауыш – 237 адам болды.
Қала және оның маңында тұратын әзірбайжан ұлтының өкілдерінің ішінде 6 жас және одан жоғарғылары 369 адам, жоғарғы білімдісі – 7, жоғарғы аяқталмаған – 2, орта арнаулы – 31, орта жалпы – 209, негізгі орта – 20 адамдық көрсеткіште болды. Сондай-ақ, тәжік ұлтының өкілдерінен 6 жас және одан жоғарғы жастағылары – 115, жоғарғы білімділері – 6, орта арнаулы – 13, жалпы орта – 52, негізгі жалпы – 8, жалпы бастауыш – 16 адам екен.

Тұрғындардың ішінде татар ұлты өкілдерінің ішінде 6 жас және одан жоғарылары 1124 адам, жоғары білімдісі – 73, жоғары аяқталмаған – 7, орта арнаулы – 241, жалпы орта – 436, негізгі жалпы – 104, жалпы бастауыш – 173 адамды құрады. Сонымен қатар, түрік ұлтының өкілдері ішінде 6 жас және одан жоғарғысы – 832 адам, жоғарғы білімдісі – 48, жоғарғы аяқталмаған – 16, орта арнаулы – 25, жалпы орта – 489, негізгі жалпы – 43, жалпы бастауышта – 108 адам оқыды. Ал, өзбек ұлтының өкілдерінен 6 жас және одан жоғарылары – 61623 адам, жоғарғы білімдісі – 3368, жоғарғы аяқталмаған – 374, арнаулы орта – 7285, жалпы орта – 28787, жалпы негізгі – 4419, жалпы бастауыш – 9448 адам оқыған.
Түркістан қаласы мен оның төңірегінде тұратын тұрғындардың ішінде ұйғырлардан 6 жас және одан жоғарысы – 105, жоғары білімдісі – 4, орта арнаулы білімі барлар – 61, жалпы негізгісі – 9, жалпы бастауыштық – 12 адам екен [22].

2005 жылы 700 орынды мәдениет театрын оралмандар ауылынан салу үшін жобаға тапсырылған. Қаланың ескі алаңдарының бірінде «Денропарк» жасау қолға алынып, индикативтік жоспарға енгізді. Сондай-ақ, жаңа жобамен 140 және 100 орынды екі балабақша республикалық бюджет есебінен салынды. Аталған жылда 80 орынды балалар үйі аяқталды. Мәдениет-спорт сауықтыру кешенін іске қосу да жоспарда қабылданған [23]. 

Түркістан қалалық білім бөлімі ҚР «Білім туралы», «Тіл туралы» Заңдары-ның және жалпы білім беру жүйесін дамытуға бағытталып, қабылданған бағдарламаларды орындау барысында көптеген игі істерді жүзеге асырды. 

2005-2006 оқу жылының ІІ жарты жылдығында 71 мектепте оқуды 48499 оқушы жалғастырды (қала мектептерінде – 24592 оқушы, ауыл мектептерінде – 23907 оқушы), оқуға тартылмаған оқушы жоқ. 2006 жылдың ақпан айында 1026 орынға № 21 орта мектебі ашылды. 
Қорытындыда зерттеу жұмысының нәтижелері мен тұжырымдары берілді.
Қазақстанның оңтүстігінде орналасқан Түркістан мен оның маңындағы елді-мекендер тұрғындарының демографиялық хал-ахуалы қарастырылды. 
Түркістан қаласы мен өңірінің тұрғындары 1897 ж. санақтағы жалпы саны – 56599 адам болса, 1920 ж. санақта – 81503 адам, 1926 ж. санақта – 93773, 1939 ж. санақта – 97773, 1959 ж. тұрғындар саны – 65166, 1970 ж. – 95719, 1979 ж. – 55648, 1989 ж. – 77692, 1999 ж. – 172751 және 2009 ж. санақта – 202182 адамға дейін өскен.
Түркістан қаласы мен ауылдық жерлерінің тұрғындарын қоса есептегенде 1897 ж. санақта қазақтар – 75,2 %, өзбектер – 18,3 %, орыстар – 4,2 %, басқалары – 4 % - ды құраса, 2009 ж. қазақтар – 52,9 %, өзбектер – 45,2 %, орыстар – 0,5 %, басқалары – 1,4 % болды. Яғни, 1897-2009 жж. санақ арасында қазақтар – 23,2 % - ға кемісе, өзбектер – 26,9 – ға өскен, орыстар – 3,7 – ға азайған, басқалары – 2,6 – ға кеміген, яғни бұл жерлерде өзбектердің өскендігі байқалады.
Түркістан қала және ауыл халқының өсіміне талдаулар жасағанда 1897 ж. қала тұрғындары – 33,0 %, ауылда – 66,9 % болды. Ал, 2009 ж. қала халқы – 49,9, ауыл жұрты – 50,1 % - ды құрады. Яғни, 1897-2009 жж. арасында Түркістан қала халқы – 16,9 % - ға артқан, ауыл тұрғындары – 16,8 % - ға азайған.
Халықтың жыныстық құрамына сараптамалар жасағанда 1897 ж. ерлер – 52,1 %, әйелдер – 47,8 %, ал, 2009 ж. ерлер – 49,5 %, әйелдер – 50,4 % болды. Демек, 1897-2009 жж. аралығында ерлердің үлесі – 2,6-ға кеміген, әйелдер керсінше – 2,6-ға көбейген.
Қала және ауыл тұрғындарын қоса есептегенде халықтың білім деңгейінің сауаттылығын көрсететін пайыздық көрсеткішке келсек, 1897 ж. санақта тұрғындардың ішінде ерлерден – 28,4 %, әйелдерден – 3,6 %, барлығына шаққанда – 10,1 %, 1926 ж. ерлер – 16,9 %, әйелдер – 3,1 %, барлығы – 10,4 %, 1939 ж. санақта ерлер – 85,8 %, әйелдер - 64,8 %, барлығы – 52,7 % болды. Яғни, 1897-1939 жж. аралығында барлығы – 32,2 %-ға өскен.
Зерттеу жұмысының қорытындыларымен қоса халықтың санын, ұлттық құрамын, табиғи өсімі мен демографиялық жағдайын көрсететін кестелер жасалды.

УМИРБЕКУЛЫ ЖАНДОС

Социально-демографическое состояние города Туркестана и его агломерации (1867-2009 гг.)

Актуальность исследования. В связи с национально самостоятельным развитием в Республике Казахстан и внутренним социально-структурным изменениям, вошедшие в состав Советского Союза и царской России и в период современной независимости, всестороннее изучение состояния народа с исторической точки зрения приобретает сегодня все большую актуальность. Всем известно, изменения природного пути социально-культурного развития общества в те времена привело к некоторым отклонениям в развитии региона. Данные изменения повлияли не только на социально-политическую, экономическую и культурную жизни Казахстанского народа в целом, но и на весь регион, в том числе и на демографическое состояние жителей города Туркестан. В связи с чем, не определив полную демографическую и этническую характеристику развития казахского общества, невозможно проводить анализ экономической, политической и социальной жизни проживающего народа. А это в свою очередь требует проведения анализа и систематизации сведений демографической статистики в эти периоды, а также определения общих черт и различий в рассматриваемых периодах. Рассматриваемые демографические сведения в указанные исторические периоды можно назвать лишь только полноценным и объективным исследованием, применяя методы для сбора статических сведений о народе на тот период. 

В современную эпоху необходимо глубоко понять социально-демографическое состояние города Туркестана и его окрестности, обратить внимание на особенности прошлых периодов для того, чтобы определить пути его развития в будущем. В этом заключаются научная значимость и практическая важность нашей исследовательской работы. 

Цель и задачи исследования. 

- Показать экономическое, культурное развитие города Туркестан во время 1867-1917 годов; 

- исследовать естественный рост, национальный состав и мигра-ционное состояние населения города и его окрестностей;

- рассмотреть всесторонне социальную структуру населения;

- раскрыть социально-экономическое и культурное развитие региона в советский период 1917-1989 гг.;

- исследовать национальный состав, миграционные процессы городского населения и окружающих его районов, сельского населения в период Советского Союза; 

- проанализировать развитие экономики и культуры города в период независимости 1990-2009 гг.;

- раскрыть национальный состав, миграционное состояние городского и сельского населения; 

- определить количество оралманов, прибывших и разместившихся в городе Туркестан и его районах, аулах, а также их совместимость в данной среде. 

Научная новизна исследования. 

- Исследованы экономический и культурный расцвет города Туркестана в 1867-1917 гг.;

- рассмотрены всесторонне естественный рост, национальный состав и миграционные процессы городского и сельского населения до Революции;

- проанализирована социальная структура жителей; 

- раскрыто социально-экономическое и культурное развитие населения города Туркестан в советский период 1917-1989 гг.;

- исследованы национальный состав населения города Туркестан и миграционные процессы;

- проанализированы социально-экономический и культурный расцвет города и его регионов в период независимости 1990-2009 гг.;

- всесторонне раскрыты миграционные процессы, национальный состав города Туркестан и сельского населения;

- определены количество оралманов, прибывших и расположившихся в городе Туркестан и его районах, аулах, а также их совместимость в данной среде. 

Основные положения, выносимые на защиту.

- во время правления царской России состав населения города Туркестан сильно подвергся изменениям; 

- в связи с усилением колониальной политики царской России, в социальном составе жителей города Туркестана и его районах появились новые социальные группы;

- политико-социальные изменения в конце ХIХ и начале ХХ века оказали свое влияние на уровень образования жителей города Туркестана и его окрестности;

- голодание, имевшее место в первые годы установления советской власти в регионе Туркестана, оказало негативное влияние на природную рост и на численность жители в регионах, близлежащих городу Туркестан; 

- претворяемые в жизнь действия Советской власти в сфере национального просвещения сыграли роль в ликвидации имевшейся безграмотности среди жителей данного региона;

- коллективизация сельского хозяйства, индустриализация, насильное переселение народов и др. действия советской власти оставили глубокий след в социально-демографическом развитии города Туркестана и его региона; 

- в сегодняшнее время социально-демографическое развитие города Туркестана и прилегающих регионов вплотную связано с социальными мерами и действиями, реализующимися в республике; 

- построенные в городе Туркестане высшие и профессиональные учебные заведения оказывают свое влияние на социальный состав жителей региона. 

Структура диссертации. Диссертация состоит из введения, трех глав, в каждой из них раскрывающих сущность темы трех подглав, заключения, списка использованной литературы и приложения. 

Social-demographic condition of Turkestan town and its agglomeration

 (during the period of 1867-2009 years)

Topicality of the research. Republic of Kazakhstan having developed independently and due to internal social-structural changes, having been a member of the Soviet Union and tsarist Russia and during the period of its modern sovereignty, all-round investigation of the people`s condition from a historical viewpoint is becoming more topical today. Everybody knows that changes in natural way of social-cultural development at that time have resulted in some deflections in the development of that region. These changes have influenced not only on the social-political, economic and cultural life of Kazakhstani people as a whole, but on the total region including the demographic condition of Turkestan town`s inhabitants. In connection with it, having not defined the total demographic and ethnic characteristics of the development of Kazakh society, it is impossible to analyze economic, political and social life of the living people. And it, in its turn, demands conducting research and systematization of demographic statistics data at these periods. It also demands to define common features and differences at the periods considered. Given demographic data at the mentioned historical periods can be called a full-fledged and objective research if using methods for gathering statistical data about people at that period. 

In contemporary period it is necessary to comprehend the social-demographic condition of Turkestan town and its surroundings, to pay attention to peculiarities of past periods in order to define the ways of its development in future. It concludes the scientific importance and practical value of our research work. 

The aim and objectives of the thesis. 

· to show economic, cultural development of Turkestan town during 1867-1917 years;

· to research natural vegetation, national composition and migration condition of people in the town and its suburbs;

· to consider all-round social structure of the population;

· to reveal social-economic and cultural development of the region during the Soviet period of 1917-1989 years;

· to investigate national structure, migration movements of the town`s population and that of its surrounding regions, rural population during the soviet period;

· to analyze the development of economics and culture of the town during the sovereignty period of 1990-2009 years;

· to reveal national composition, migration condition of the town`s and rural population;

· to define the number of settled oralmans in Turkestan town and its regions, auls, also their merging in that surrounding. 

The scientific novelty of the research. 

- economic and cultural bloom of Turkestan town in 1867-1917 years have been investigated;

- natural vegetation, national composition and migration movements of the town`s and rural population until the Revolution have been all-round considered;

- social structure of the population has been analyzed;

- social-economic and cultural development of Turkestan town`s population during the soviet period of 1917-1989 years has been revealed;

- national composition of Turkestan town`s population and migration movements nave been researched;

- social-economic and cultural bloom of the town and its regions during the sovereignty period of 1990-2009 years have been analyzed;

- migration processes, national composition of Turkestan town and rural population have all-round revealed; 

- the number of settled oralmans in Turkestan town and its regions, auls have been defined, also that of their merging in that surrounding. 

The provisions for the thesis defense:
- during the reign of tsarist Russia the population composition of Turkestan was subjected to great changes;

- dto introducing the centralized politics of tsarist Russia, social composition of Turkestan town`s inhabitants and that of its regions has been shown new social groups; 

- political and social changes at the end of XIX and the beginning of XX centu-ries influenced on education level of population in Turkestan town and its regions;

- famine that occurred in the first years of the soviet power establishment in Turkestan area had a negative influence on natural vegetation and the number of population in the regions nearby Turkestan town;

- coming-into-force actions of the Soviet power in the sphere of national enlightenment played an important role in liquidation of the illiteracy among the population of this region;

- collectivization of agriculture, industrialization, violent migration of population and etc. actions of the soviet power left deep trace in social-demographic development of Turkestan town and its regions; 

- in contemporary time social-demographic development of Turkestan town and nearby regions is closely connected social measures and actions that are being realized in the republic;

- new-built higher and professional educational institutions in Turkestan town are influencing on the social composition of the region`s population. 



The structure of the thesis. The research thesis comprises introduction, three chapters, in each of which are included three subchapters touching the main issue, conclusion, the list of bibliography and appendix. 

